
Pérballja me pandeminé COVID-19 ka qené njé
sfidé e vecanté shéndetésore pér vendin toné sikur
edhe né nivel global. Rasti i paré ishte komunikuar
né fund t€ dhjetorit nga zyra ¢ OBSH-sé né¢ Wuhan
(King). Raste té shumta kishin filluar té lajmérohen
né periudhén janar-shkurté né Kiné e pastaj né Itali
e vende tjera té botés. Nga té dhénat e publikuara
kuptohej se béhej fjalé pér njé sémundje t€ réndé, me
vdekshméri té larté e cila tregonte pérhapje globale
dhe mund té pérfshinte edhe vendin toné. Né janar
2020 filloi punén Komiteti pér Monitorimin e
Sémundjeve ngjitése anétar i té cilit isha edhe uné.
Ky komitet mbante takime té rregullta dhe né kohén
e duhur hartoi Planin pér Parandalim dhe Reagim
pér Coronavirusin COVID-19. NEé fillim té shkurtit
2020 gjendja epidemike né Itali ishte renduar prandaj
shume bashkatdhetaré toné kishin ardhur né Kosové
nga Italia e cila ishte vatér e nxehté epidemike, por
vinin edhe nga vendet tjera. Njé panik i madh
kishte kapluar qytetarét né nivel vendi dhe global.
Megenése ishte sezoni diméror né qarkullim ishte
virusi sezonal dhe viruse tjera respiratore. Kérkesat
pér vizita dhe konsultime ishin té€ shumta.

Me 08 shkurt 2020 filluam testimet e¢ para pér
COVID-19, te personat me sémundje respiratore.
IKSHP kishte filluar té punonte testin RT-PCR
pér Sars-Cov-2. Nga kolegiumi I Klinikes Infektive
u vendos qé reparti B té shndérrohet né repart
izolimi pér rastet e dyshuara me COVID-19, ndérsa
njé¢ dhomé e kétj reparti u adaptua pér vizita
ambulantorike. Reparti i pranimit dhe repartet tjera
akoma punonin me patologji tjera té sémundjeve
infektive.

Numri i vizitave ambullatorike ishte i madh (né
dité té vecanta arrinte deri né 170 vizita), pacientet
vinin me shenja respiratore dhe me bindje se jané
té infektuar me COVID-19. Frika ishte ¢ madhe,
deri né panik. Kérkohej angazhim dhe pérkujdesje
e vecanté mjekésore pér té bindur pacientet se nuk
jané té infektuar me Coronavirus. Kjo ishte periudha
para Covid, gjaté té cilés u sfiduam me panikun
dhe ngarkesat psikike té Covidit. Ishte periudhé
mjaft e réndé dhe sfiduese pér stafin e klinikés.
Rastin e paré e konfirmuam me 13 mars 2020. Njé
bashkatdhetaré nga fshati Stubéll, komuna e Vitisé,
kishte ardhur njé javé méparé nga Italia, pasi kishte
treguar shenja t€ sémundjes dhe pasi ishte vizituar
nga infekcionistja né Gjilan ishte referuar dhe
spitalizuar né Klinikén Infektive me 12.03. 2020,
me manifestime klinike t€ dyshuara pér COVID-19.
Ishte njé 74 vjecar i cili krahas sémundjes COVID-19
kishte edhe sémundje tjera kronike. T¢ nesérmen,
me 13 mars 2020, rezultoi pozitiv me testin Sars-
CoV-2 PCR dhe ishte rasti i paré i konfirmuar me
COVID-19. Po té njéjtén dité u konfirmua edhe rasti
i dyte, njé qytetare e Italisé me puné té pérkohshme
né Kosové por qé kishte ardhur nga Italia 5 dité
mé paré. Numri i rasteve filloi t& rritej dita dités.
Me rritjen e numrit té rasteve repartet e Klinikés
Infektive shéndrroheshin né reparte COVID-19 deri
né mbushjen e kapaciteteve té plota. Me mbushjen e

Klinikés Infektive né fillim rastet né observim e mé
voné ato me COVID-19 u transferuan né Klinikén e
Pulomologjisé pér té vazhduar né muajt e ardhshém
me vendosjen e kétyre rasteve né Klinikén Interne,
Kliniken e Neurologjisé, Gjinekologjisé, Qendrén &
Mjekésisé sportive dhe Mjekimin Intensiv Qendros-
MIQ. Me njé vendim té SHSKJUK-sé spitali i
Vushtrrisé u shéndrrua né spital Covid-2, bashké
me spitalet regjionale t€ cilat filluan trajtimin e té
sémuréve me COVID-19 né repartet infektive té
tyre, e pastaj edhe repartet tjera.

Rasti i paré i vdekjes nga COVID-19 ndodhi me
22 mars 2020 ndérsa rastet e para t€ shéruara pasi
q¢ kishin rezultuar me dy teste Sars-CoV-2 PCR
negative u liruan nga Klinika infektive me 01. Prill
2020.

Ballafaqimi me raste e para ishte njé sfidé e veganté.
COVID-19 kishte krijuar njé friké deri né panik jo
vetém tek gytetarét por edhe né mesin e punétoréve
shéndetésor. Virusi vinte me shumé té panjohura
rreth ményrés sé pérhapjes, patogjenitetit té tij,
manifestimeve klinike, ndérlikimeve, vdekshmérisé,
protokolleve té trajtimit dhe bartjes né mesin e
punétoréve shéndetésor. Pér té gjitha kéto pérgjigjet
e para kérkoheshin nga kolegiumi i Klinikés Infektive
prandaj u pajtuam qé kolegiumi té funksionoj si ekip
ku secili té jep kontributin maksimal dhe si zakonisht
takimet t€ mbaheshin né méngjes dhe mesdité.

Pérvojat e fituara nga epidemité e méparshme, né
vecanti me ethet hemorragjike virale, na mundésuan
q¢ kontaktet e para me pacientét me COVID-19 té
jené pa shqetésime t&¢ médha. Duke pas informata
nga vendet qé para neve pérballeshin me pandeminé
e shkaktuar nga Sars-CoV-2 dhe pér rrezikshmériné
e larté té bartjes s¢ infeksionit edhe né mesin e
personelit shéndetésor, ishte shqetésuese jo vetém
kujdesi ndaj kétyre té sémuréve por edhe mundésia
e infeksionit né mesin e personelit shéndetésor
apo bartja e infeksionit te familjarét e tyre. Numri i
mjekéve dhe infermieréve me trajnime adekuate do
té ishte 1 pamjaftueshém nése do té ballafaqoheshim
me numér témadh té pacientéve, aq me tepér nése
pér shkak té infeksionit mjeké apo infermieré do té
izoloheshin apo edhe té kuroheshin. Né kéto rrethana
kujdesi ndaj pacientéve do té véshtirésohej. Né fillim
né hapésirat ¢ izolimit vendosém né linjén e paré
mjekét dhe infermierét me pérvoja nga epidemité
e méparshme dhe pas trajnimeve emergjente
gradulaisht i kyqém edhe té tjerét. Suksesi I arritur
né trajtimin e rasteve té€ para rriti besueshmériné
né mesin e stafit mjekésor se COVID-19 éshté
sémundje qé jo gjithmoné pérfundon me vdekje por
q¢ mund té trajtohet dhe shérohet.

Nga pérvojat tona qé fitoheshin gradualisht dhe
duke shfrytézuar edhe pérvojat e vendeve tjera shpejt
mésuam se COVID-19 nuk éshté vetém sémundje
e mushkérive por njé sémundje multisistemike qé
atakon edhe sistemin kardiovaskular, sistemin nervor,
sistemin endokrin, mélging, veshkat etj. Sémundje qé
béné manifeste edhe format latente té ¢rregullimeve

né organizém. Prekja e sistemit nervor dhe paniku
tregoheshin shqetésim i veganté tek kéta pacienté.
Menaxhimi i krizave psikike dhe fobisé ishin po aq
i réndésishém pér kéta pacienté sa edhe menaxhimi
i ¢rregullimeve organike, prandaj ofrimi i shpresés
pér jeté, motivimi dhe inkurajimi pér ballafagim
aktiv me kété virus ishte me réndési té vecanté. Pér
té arrté kété duhej krijuar besueshméri e palékundur
né mes pacientit e mjekut, e kjo kérkonte angazhim
permanent e té€ afért me t€ sémurin. Ne e arritém
kété por me puné t€ pérditshme e té lodhshme deri
né rraskapitje. Nuk ishin té rralla rastet kur punétorét
shéndetésor kollabonin nga lodhja, i zinte gjumi né
tavolinén e bukés ose té déshpéruar shpérthenin né
vaj kur nuk arrinin tia dilnin me t€ sémurin. Por
kishte edhe momente gézimi, inkurajimi, shprese e
motivimi, e kjo ndodhte kur njé pacient reanimohej
me sukses nga njé gjendje kritike, shérohej nga njé
gjene e réndé apo kur mushkérité e tij funksiononin
si me paré dhe pa pas nevojé pér oksigjen shtesé.

Shpejté mésuam se pacientét rrezikoheshin jo vetém
nga pamjaftueshméria mushkérore e shkaktuar nga
virusi por edhe nga tromboembolité e shpeshta té
cilat mbyllnin enét e gjakut né mushkéri, zemér, tru,
abdomen, ekstremitete apo organe tjera. Kuptuam
se COVID-19 ishte sémundje tinézare, qé sjellé
befasi e pasiguri jo vetém né fazén e ashpérsisé sé
saj por edhe né fazén e konvaleshencés. Kuptuam
se COVID-19 shfaqget nga format e lehta deri né
ato mé té rénda, kuptuam se bashképunimi mjek
pacient dhe lufta e pérbashkét né pérballje me
kété virus éshté mé e domosdoshme se tek té gjitha
sémundjet tjera. Kuptuam se COVID-19 nuk mund
té menaxhohej vetém nga infektologet por me njé
puné ekipore ku roli i intenzivistit, kardiologut,
pulmologut, diabetologut,  gastroenterologut,
epidemiologut e specialisté t€ fushave tjera éshté po
aq i réndésishém sa edhe i infektologut.

Protokolli i trajtimit ishte njé sfidé tjetér né trajtimin
e kétyre té sémuréve. Nuk ckzistonte asnjé baré
specifik pér trajtimin e COVID-19. Né vende té
botés pérdoreshin barna té ndryshme té cilat ishin
treguar me efekte té mira né sémundjet e péraférta
dhe qé rezultonin me efekte té mira edhe pér

Coronavirusin e ri. Né nivel global nuk kishte njé
protokoll t& unifikuar.

Q¢ nga dita e paré hulumtuam pérvojat dhe
protokollet e vendeve botérore, duke i analizuar
me kujdes dhe duke nxjerré dhe pérshtatur tek ne
pérvojat mé t€ mira. Prandaj qé nga fillimi aplikuam
protokollet qé tregoheshin mé té suksesshme né
vendet tjera. Pér kété né vazhdimési pércillnim
publikimet mé té reja dhe pérvojat mé té mira nga
vendet tjera duke mbajtur kontakte té vazhdueshme
me mjeké vendoré, mjeké shgiptaré qé punonin
né gendrat evropiane dhe atlantike dhe mjeké
ndérkombétar. Nga MSH u emérova drejtues i njé
grupi ekspertesh qé kishte pér obligim hartimin e
Udhérréfyesit  klinik  kombétar pér menaxhimin
trajtimin e t€ sémuréve me COVID-19. Ky
udhérréfyes u nénshkrua nga Ministri 1 Shéndetésisé

me dt. 18.08.2020. Ishte ky njé lehtésim pér punén
¢ mijekéve Kklinicisté dhe unifikim i trajtimit té
pacientéve me COVID-19 né nivel vendi.

Kérkesa pér aplikimin e plazmés konvaleshente
ishte béré nga kolegjiumi i1 Klinikés Infektive
né MSH né prill 2020 por kérkohej rregullimi i
anés legjislative e cila u mundésua me ligjin anti
COVID-19, i cili u aprovua né gusht 2020. Nga
MSH u emérua grupi pér hartimin e udhézuesit pér
plazmén konvaleshente i pérfaqésuar nga infktologg,
transfuziologé, intenzivisté e mjek té fushave tjera
dhe i mbéshtetur nga Ministra e Shéndetésisé. Né
fillim ky grup u drejtua nga uné e mé voné nga Prof.
Milazim Gjocaj. Udhézues u nénshkrua nga MSH
né janar 2021. Plazma e paré konvaleshente u aplikua
pér heré té paré ne Klinikén Infektive me 05. shkurt
2021 dhe vazhdon té aplikohet si terapi mbéshtetése
pér rastet indikative.

Pérvoja njévjecare me COVID-19 na béri pér té
kuptuar se bota dhe njerézimi pérkundér arritjeve té
médha teknike e shkencore ende mund té rrezikohet
nga sémundjet infektive. Nga COVID-19 mésuam se
puna ekipore né té gjitha nivelet shéndetésore éshté
celési i suksesit ndérsa puna vetémohuese e mjekut
mbetet gjithnjé obligim profesional né cfarédo
kushtesh e rrethanash. Nga COVID-19 mésuam
mjaft por kemi ende pér t€ mésuar.

